
Seduta ta’ nhar il-Gimgha, 31 ta’ Mejju 2019

Numru 8

Appell Kostituzzjonali numru 262/2017/1 JZM

Mario Dingli
V.

[I-Kkummissarju tal-Artijiet (illum Awtorita
tal-Artijiet); I-Awtorita dwar it-Trasport
(illum I-Awtorita ghat-Trasport f"Malta);

id-Direttur tat-Toroq; |-Avukat Generali u

[-Awtorita ghall-Ambjent u |-Ippjanar
(illum I-Awtorita tal-lppjanar)
ghal kull interess li jista’ jkollhom

1. Dan huwa appell tal-attur minn sentenza moghtija fit-30 ta’ Mejju
2017 mill-Prim’Awla tal-Qorti Civili fil-kompetenza “ordinarja” ¢ivili

taghhat.

! Sar ukoll appell mill-attur mill-istess sentenza quddiem il-Qorti tal-Appell (app. Civ.
nru. 614/2009/1).

2.

[I-fatti relevanti huma dawn: L-attur kien sid ta’ bic¢a art li parti
minnha giet esproprjata mill-gvern. Ighid izda li ttehidlu kejl akbar
minn kemm gie formalment esproprjat. Ghalhekk fetah il-kawza tal-
lum u talab illi I-qorti tiffissa terminu li fih tintraddlu l-art li ttiehdet bi
ksur tal-ligi, tillikwida d-danni li garrab talli ttehditlu I-art u tik-
kundanna lill-konvenuti, jew lil min minnhom jahti, sabiex ihallsuh id-

danni hekk likwidati.

Wagqt is-smigh tal-kawza l-attur allega illi bit-tehid tal-art inkiser ukoll
id-dritt fondamentali tieghu ghat-tgawdija tal-proprjeta mhares tanht |-
art. 37 tal-Kostituzzjoni ta’ Malta [‘il-Kostituzzjoni”] u Il-art. 1 tal-
Ewwel Protokoll tal-Konvenzjoni Ewropea ghall-Protezzjoni tad-
Drittijiet tal-Bniedem u tal-Libertajiet Fundamentali (“I-Ewwel Proto-

koll” ).

Madankollu, fis-sentenza taghha tat-30 ta’ Mejju 2017 li minnha sar
dan l-appell I-ewwel gorti osservat illi ma kien hemm |-ebda talba
f'dan is-sens fir-rikors mahluf li bih inbdiet il-kawza. lkkonkludiet
ghalhekk illi I-kawza ma hijiex wahda kostituzzjonali izda kawza Civili

msejsa fuq l-art. 321 tal-Kodiéi Civili2. Fissret din il-konkluzjoni hekk:

Mt e dan tal-lum mhuwiex pro¢ediment kostituzzjonali.

»lt-talbiet huma tnejn: (i) li jigi ffissat terminu qasir u perentorju fliema
l-intimati jew min minnhom ikunu obbligati sabiex jirrilaxxjaw il-
proprjeta in kwistjoni; u (ii) li jigu likwidati d-danni sofferti mill-esponenti
u tikkundanna l-istess intimati jew min minnhom biex ihallsu tali danni
likwidati lir-rikorrenti.

»ll-konvenuti jinsistu illi mkien fil-premessi ma kien hemm rabta ma’
ksur ta’ xi jedd fondamentali tutelat bil-Kostituzzjoni jew bil-
Konvenzjoni.

2

321. Hadd ma jista’ jigi mgieghel jittag minn idejh il-proprjeta tieghu jew ihalli li
haddiehor jaghmel uzu minnha, hlief ghal skop pubbliku, u bil-hlas ta’ indennizz gust



Mario Dingli v. ll-Kkummissarju tal-Artijiet et

»Dan premess, din il-qorti tara li I-azzjoni attri¢i hija fondata fuq il-ligi
ordinarja biss, bazikament fuq Il-art. 321 tal-Kap. 16 li kien invokat mill-
attur stess fin-nota ta’ sottomissjonijiet tieghu.«

5. L-attur appella kemm quddiem din il-qorti b’rikors tad-19 ta’ Gunju
2017 kif ukoll quddiem il-Qorti tal-Appell. Ghall-appell quddiem din il-
qgorti I-Avukat Generali u I-Kummissarju tal-Artijiet (illum Awtorita tal-
Artijiet) wiegbu fit-30 ta’ Gunju 2017, |-Awtorita tal-lppjanar wiegbet
fit-30 ta’ Gunju 2017 u I-Awtorita ghat-Trasport fMalta wiegbet fil-11
ta’ Lulju 2017. llkoll ressqu |-e¢¢ezzjoni tal-irritwalita tal-appell tal-
attur ghax ighidu illi I-appell kellu jsir quddiem il-Qorti tal-Appell u

mhux quddiem il-Qorti Kostituzzjonali.

6. ll-materja hija regolata bl-art. 34 tal-Kodic¢i ta’ Organizzazzjoni u
Proc¢edura Civili:

»34. Hlief meta jkun hemm provdut mod iehor f'dan il-Kodici jew f'kull
ligi ohra, mis-sentenzi tal-Prim’Awla tal-Qorti Civili jista’ jsir appell lill-
Qorti tal-Appell:

»lzda fil-kazijiet fejn kawza li tkun inbdiet permezz ta’ rikors Jura-
mentat, u fejn ebda decizjoni espli¢ita ma tkun intalbet u nghatat dwar
l-interpretazzjoni tal-Kostituzzjoni skont I-artikolu 95(2)(d) tal-imsemm-
ija Kostituzzjoni®, tkun giet deciza mill-Prim’Awla tal-Qorti Civili b’sen-
tenza li fiha jkunu gew diskussi u decizi punti ta’ ligi dwar drittijiet
fondamentali tal-bniedem jew referenzi ghall-Kostituzzjoni bhala parti
mill-meritu tal-kawza, il-Qorti tal-Appell ghandha xorta wahda titgies li
hija kompetenti u li ghandha Jurisdizzjoni biex tiddec¢iedi appell minn
tali sentenza tal-Prim’Awla tal-Qorti Civili.«

7. ll-kawza tallum inbdiet b’rikors mahluf u ma ntalbet u ma nghatat
ebda decizjoni dwar interpretazzjoni ta’ disposizzjonijiet tal-Kostit-

uzzjoni li jolgtu drittijiet fondamentali; ghalhekk I-appell kellu jsir

»95.(2) ... ... ... il-Qorti Kostituzzjonali ... jkollha gurisdizzjoni li tisma’ u tiddecidi —

»(d) appelli minn decizjonijiet ta’ xi qorti ta’ gurisdizzjoni originali fMalta fuq
kwistjonijiet dwar interpretazzjoni ta’ din il-Kostituzzjoni li ma jkunux
dawk li jistghu jaqghu taht I-artikolu 46 ta’ din il-Kostituzzjoni.«

quddiem il-Qorti tal-Appell ghalkemm gew diskussi (izda mhux decizi)
punti ta’ ligi dwar drittijiet fondamentali tal-bniedem jew referenzi ghall-

Kostituzzjoni bhala parti mill-meritu tal-kawza.

8. Billi ghalhekk I-appell sar hazin quddiem din il-qgorti, il-qorti tghid i
ma jiswiex u ma tgisux aktar.
9. L-ispejjez ta’ dan l-appell jithallsu mill-attur appellant.

